
1 

 

 
 

ᓱᖃᑦᓯᑎᑦᓯᔩ ᑐᓴᕐᑎᓯᐅᑎᖓ 

 

ᐱᓇᓱᐊᕐᑕᕕᓃᑦ ᑐᓴᕐᑎᓯᐅᑎᖓ 

ᓯᑉᑎᒻᐸᒥᑦ ᓅᕕᒻᐸᒧᑦ 2023 

 

 

ᓱᖃᑦᓯᑎᑦᓯᔩᑦ ᐊᓪᓚᕕᖓ ᑲᒪᓲᖅ ᓱᖃᑦᓯᓂᕐᓂᒃ ᓄᓇᕕᐅᑉ ᐃᓗᐊᓂ, ᑲᒪᒋᔭᖃᓪᓗᕙᑦᓱᑎᒃ ᐅᕕᒃᑲᖏᓐᓂᒃ 

ᓄᓇᕕᒻᒥᐅᑦ. 

 

ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓃᑦ - AWG 2024 

 

ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓃᑦ ᐊᑑᑎᒍᒫᕐᓂᐊᓕᕐᒥᔪᖅ ᒫᑦᓯ 10-ᒥ 16-ᒧᑦ, 2024-ᒥ ᒪᑦᓲ ᐸᐅᔪ, ᐊᓛᔅᑲᒥ, 

ᐊᒥᐊᔨᑲᒥ. 

 

ᓯᑉᑎᒻᐸ 24-ᒥᑦ 28-ᒧᑦ, ᕕᓕᑉ ᓴᐃᓴᓐ, Chef de Mission ᐊᒻᒪᓗ ᐄᒪ ᑮᓐ ᐃᑲᔪᕐᑎᖓ Chef de 

Mission-ᐅᑉ ᐊᕐᕕᑕᓚᐅᔫᑦ ᒪᑦᓲ ᕚᓕ, ᐊᓛᓯᑲᒧᑦ, ᐁᑉᐹᓂᒃ ᑲᑎᒪᓂᖃᕆᐊᕐᑐᓱᑎᒃ ᑭᖑᓪᓕᐸᐅᑦᓱᓂᓗ 

ᐁᓯᒪᕕᒋᓛᕐᑕᒥᓂᓗ ᐅᖄᖃᑎᖃᕆᐊᕐᑐᓱᑎᒃ ᐊᒻᒪᓗ ᓄᓇᕐᔪᐊᒥᐅᖃᑎᒌᓕᒫᑦ ᑲᑎᒪᔨᒻᒪᕆᖏᓐᓂᒃ. 

 

ᐊᖏᖃᑎᒌᒍᑎᒋᓯᒪᔭᖏᑦ: ᓇᓕᒃᑑᓕᐅᑎᓂᖅ ᐅᒃᑯᐊᑕᐅᓚᐅᕐᑐᖅ ᐊᐅᒍᔅᑎ 21-ᒥ ᐊᑕᓯᐅᕐᓗ ᑎᒍᔭᐅᓚᐅᕐᑐᖅ. 

ᐃᐊ ᐃᓄᐃᑦ ᓕᒥᑎᑦ ᓇᓪᓕᑳᕐᑕᐅᓱᓂ ᑭᒡᒐᑐᕐᓂᐊᓕᕐᑎᓗᒍ ᐱᓕᐅᑦᔨᕋᕆᐊᕐᑐᓂᐊᕐᑐᓂᒃ ᓄᓇᕕᒻᒥᐅᓂᒃ 2024-ᒥ 

ᐅᑭᐅᕐᑕᑐᒥ ᐅᑭᐅᒃᑯᑦ ᐱᓕᐅᑦᔨᕋᕐᑐᖃᓕᕐᐸᑦ. 

 

ᐱᓕᐅᑦᔨᕋᕐᑐᓭᑦ ᐊᓐᓄᕌᑦᓴᖏᑦ: ᓇᓕᑭᑦᑑᓕᐅᑎᓃᑦ ᑐᓴᕐᑕᐅᑎᓚᐅᕐᑕᕗᑦ ᐊᑐᕐᓱᑕ SEAO (Système 

électronique d’appel d’offres)-ᑯᓂᒃ ᐅᒃᑑᐸ 19-ᒥ ᐅᒃᑯᐊᑕᐅᑦᓱᓂ ᓅᕕᒻᐸ 6-ᒥ. 
 

ᐱᓕᐅᕐᔨᕋᕐᑏᑦ ᓄᓇᕕᒃ-ᑯᐯᒻᒥᐅᑦ ᓄᓇᓕᓕᒫᖏᑦᑕ ᐱᒋᐅᕐᓴᑎᑕᐅᕕᑦᓴᖏᑦ - ᓄᓇᓖᓐᓃ ᒪᕐᕉᓂ 

1. ᐃᓄᒃᔪᐊᖅ, ᓄᓇᕕᒃ 16-ᒥᑦ-19-ᒧᑦ: ᐅᑭᐅᕐᑕᑐᒥ ᐱᓕᐅᑦᔨᕋᐅᑏᑦ, Badminton, Table tennis 

ᐊᒻᒪᓗ Snowshoe – ᐊᕙᑎᑦ ᓯᑕᒪᑦ ᓯᑕᒪᓪᓗ (84) ᐱᓕᐅᑦᔨᕋᕐᑏᑦ ᐱᓕᐅᑦᔨᓛᕐᑐᑦ 

2. ᑰᑦᔪᐊᕌᐱᒃ, ᓅᕕᒻᐸ 24-26: ᑎᓂᒃᑯᑦ ᐱᖕᒍᐊᕈᓯᖏᑦ - ᐊᕙᑎᑦ ᒪᕐᕈᒃ ᓯᑕᒪᓪᓗ (44) 

ᐱᓕᐅᑦᔨᕋᕐᑏᑦ ᐱᓕᐅᑦᔨᓛᕐᑐᑦ 

 

ᖃᕆᑕᐅᔭᑎᒍᑦ ᐃᓚᐅᒍᒪᐅᑎᓕᐅᕐᓂᖅ ᑕᑯᔭᕕᓂᐅᖃᑦᑕᓚᐅᕐᑐᖅ ᐅᕐᓄᓂᓕᓐᓂᒃ 161-ᓂ ᐃᓚᐅᒍᒪᐅᑎᓕᐅᕐᓂᓂᒃ: 

25 ᐃᓕᓭᔨᖏᑦ, 8 ᐱᐅᓯᑐᖃᑦᓴᔭᑦᑎᒍᑦ ᑕᑯᓐᓇᐅᔮᕐᑎᓯᔩᑦ ᐊᒻᒪᓗ 128 ᐅᕕᒃᑫᑦ ᐃᓄᒻᒪᕇᓪᓗ 

ᐱᓕᐅᑦᔨᕋᕐᑏᑦ. 

 

ᐅᑎᕐᑎᑕᐅᕙᓪᓕᐊᓂᖏᑦ ᑎᓃ-ᑦᓴᔭᒃᑯᑦ ᐱᖕᖑᐊᕈᓯᖏᑦ ᓇᓪᓕᐊᑐᐃᓐᓇᖅ ᐊᕐᓇᓂ 2024-ᒥᑦ ᐅᑭᐅᕐᑕᑐᒥ 

ᐅᑭᐅᒥ ᐱᓕᐅᑦᔨᕋᕐᓂᓂ ᐅᓂᖔᕐᑕᐅᓂᕐᐸᐅᖃᑦᑕᓚᐅᕐᑐᖅ 20 ᐃᓚᐅᒍᒪᐅᑎᓕᐅᓚᐅᕐᒪᑕ. 44-ᖏᑦ ᐃᓘᓐᓀᑕ 

ᐃᓚᐅᒍᒪᐅᑎᓕᐊᕕᓂᖏᓐᓂᑦ ᐆᑦᑐᕋᖃᑕᐅᒍᒪᑦᓱᑎᒃ ᑎᓃ-ᑦᓴᔭᒃᑯᑦ ᐱᖕᖑᐊᕈᓯᖏᓐᓂᒃ. 

 

ᓄᓇᕐᔪᐊᑉ ᐊᓯᐊᓅᕈᑎᑦᓴᔭᖐᑦᑕ ᒪᑉᐱᑐᒑᐲᑦ ᐱᒋᔭᐅᒋᐊᖃᓛᕐᑐᑦ 

ᓄᓇᕐᔪᐊᑉ ᐊᐊᓅᕈᑎᑦᓴᔭᖏᑦᑕ ᒪᑉᐱᑐᒑᐱᖏᑦ ᓱᓕ ᐱᒋᔭᐅᒋᐊᖃᓛᕐᑐᑦ 2024-ᒥ. ᑎᓕᔭᐅᓯᒪᔪᓕᒫᑦ ᑕᒪᑐᖓ, 

ᐱᒋᐅᕐᓴᑎᑦᓯᔩᑦ, ᐊᐅᓚᑦᓯᔩᑦ, ᐱᓕᐅᑦᔨᕋᕆᐊᕐᑐᓚᕐᑐᓗ, ᑐᓴᕋᑦᓴᓂᐊᕐᑏᓗ ᐊᒻᒪᓗ ᙯᖁᔭᐅᓯᒪᔪᑦ 

ᐊᑐᕈᓐᓇᕕᖃᑦᓯᐊᑐᒥᒃ ᐃᑎᕈᓐᓇᐅᑎᖃᕆᐊᖃᓛᕐᑐᑦ ᒪᑉᐱᑐᒑᐱᓐᓂᒃ ᐃᓱᓕᓯᒪᖕᖏᑐᓂᒃ, ᑕᕐᖀᑦ ᐱᖓᓲᔪᕐᑐᑦ 

ᑭᖑᓂᓕᓐᓂᒃ ᐱᓕᐅᑦᔨᕋᕐᓂᖃᓚᐅᕐᑕᕕᓂᐅᑎᓪᓗᒍ, ᒫᑦᓯ 10-ᒥᑦ 16-ᒧᑦ, 2024 ᐊᓐᑕᓂ ᐋᕆᐊᖅ, ᒪᑭᕝᕕᐅᑉ 

ᓄᓇᕕᒻᒥ ᐃᓚᐅᒍᑎᑦᓴᐅᓂᐊᕐᑐᓂᒃ ᓇᓗᓀᕐᓯᐅᑎᓕᐅᕐᑎ ᐃᑲᔪᕐᓯᒪᕙᑦᑐᖅ ᓄᓇᕐᔪᐊᑉ ᐊᓯᐊᓄᑦ ᐁᑲᑦᑕᐅᑎᓂᒃ 

ᒪᑉᐱᑐᒐᓕᐊᑦ ᐊᑦᔨᖑᐊᑦᓴᖏᓐᓂᒃ. 

ᓯᕐᕿᓂᖅ 

ᐊᕐᕌᒍᓕᒫᖑᓚᐅᕐᑐᒥ ᐅᓪᓗᒥᒧᑦ ᑎᑭᑦᓱᒍ ᑕᑯᔭᕋᕐᓂᑐᓂᒃ ᑕᑯᓐᓇᐅᔮᕐᑎᓯᓃᑦ ᐃᒣᑦᑑᓚᐅᕐᖁᑦ: 

 ᑕᓪᓕᕕᑦᓱᑎᒃ ᑕᑯᓐᓇᐅᔮᕐᑎᓯᓂᐅᓚᐅᕐᖁᑦ ᑲᑐᑦᔮᕆᑦᓱᒍ ᑲᑎᔪᐃᓐᓇᐅᓕᕋᒥᓪᓗ 600-ᖑᓚᐅᕐᖁᑦ 

ᑕᑯᓐᓇᐅᔮᕆᐊᕐᑐᓯᒪᖃᑦᑕᑐᑦ. 

 83 ᐃᓕᓐᓂᐊᓇᖅ ᐊᓂᒍᕐᓯᒪᓕᑐᐊᕐᒪᑦ ᑲᑎᒪᓂᐊᕈᓯᐅᖃᑦᑕᑐᑦ ᐊᒻᒪᓗ 30 ᐃᓕᓴᕐᕕᒥ 

ᑲᑎᒪᓂᐊᕈᓯᐅᖃᑦᑕᑐᑦ ᐱᓇᓱᐊᕐᑕᐅᖃᑦᑕᓚᐅᕐᖁᑦ. 

 ᓱᕐᑲᔅᑮᓇ ᐃᓗᕐᕈᓯᑦᓴᔭᕐᑎᒎᕐᑐᓂᒃ ᐊᒥᕐᖄᕈᑕᐅᖃᑦᑕᓚᐅᕆᕗᑦ ᑰᑦᔪᐊᒥ ᒪᓐᑐᔨᐊᓪᒥᐅᓂᒃ 

ᐃᓚᖃᖃᑦᑕᓱᑎᒃ ᐊᒻᒪᓗ ᐃᓪᓗᓕᒻᐅᓂᒃ, ᓄᓇᕘᕐᒥ, ᑖᒃᑯᐊ ᓄᓇᕕᒻᒥᐅᑦ ᐱᓇᓱᐊᖃᑕᐅᖃᑦᑕᑎᓪᓗᒋᑦ. 

 ᓱᕐᑲᔅᑮᓇ-ᑯᑦ ᐅᕕᒃᑫᑦ ᓯᕗᓕᕐᑎᓗᑳᖏᑦᑕ ᑲᑎᒪᔨᖏᓐᓂᒃ ᐊᑑᑎᓚᐅᔪᒻᒥᔪᑦ ᒪᓐᑐᔨᐊᓪᒥ ᐃᒪᐅᑎᓪᓗᒋᑦ 

ᓄᔩᑯᑦ ᑐᒃᑐ ᐃᓚᖃᕐᓱᓂ ᐃᓕᓭᔨᒥᓂᒃ, ᒣᓇ ᐅᔩᑕ ᓂᕕᐊᕐᓯᒥᒃ. 

 

ᐃᓘᓐᓈᒍᑦ, 342 ᐃᓚᐅᔪᑦ ᐊᓕᐊᒋᔭᖃᖃᑦᑕᓚᐅᕐᖁᑦ ᑲᑎᒪᓂᐊᕈᓯᐅᑎᑕᐅᔪᓂᒃ ᐊᒻᒪᓗ 

ᓯᓂᑦᑕᕋᕐᕕᓕᐊᕐᓯᒪᓂᕐᓂᒃ ᓄᓇᑐᐃᓐᓇᒥ ᐊᑑᑎᓚᐅᔫᒥᒃ ᓄᓇᓖᑦ 8 ᐃᓚᐅᑎᓪᓗᒋᑦ ᓄᓇᓕᖏᓐᓂᑦ ᐱᓯᒪᔪᑦ 

ᐅᒥᐅᔭ, ᓴᓪᓗᐃᑦ, ᑕᓯᐅᔭᖅ, ᑲᖏᕐᓱᔪᐊᖅ, ᖁᐊᕐᑕᖅ, ᑰᑦᔪᐊᖅ, ᑰᑦᔪᐊᕌᐱᒃ ᐊᒻᒪᓗ ᑲᖏᕐᓱᐊᓗᒃᔪᐊᖅ. ᐅᑭᐅᓖᑦ 

6-ᒥᑦ 45-ᒧᑦ. 

 

ᐅᖓᑖᓄᑦ 50%-ᖏᑦ ᐃᓕᓭᔩᑦ ᐃᓚᐅᖃᑦᑕᓚᐅᕐᑐᑦ ᑭᒡᒐᑐᕆᐊᕐᑐᓯᒪᑦᓱᑎᒃ ᑕᕝᕙᓂ ᐊᕐᕌᒍᒥ ᐃᓄᑐᓐᐃᓇᐅᓱᑎᒃ. 

 

ᐊᒡᒋᓕᕐᒥᔪᑦ: 

 ᒪᕐᕉᒃ ᓄᓇᓖᑦ ᓯᓂᑦᑕᕋᕆᐊᕐᕕᒦᓛᕐᓃᑦ ᐸᕐᓇᑕᓯᒪᓕᕐᒥᔫᒃ ᑲᖏᕐᓱᒥ, ᓅᕕᒻᐸ 14-ᒥᑦ 27-ᒧᑦ, 2023 

ᐊᒻᒪᓗ ᐃᕗᔨᕕᒃ, ᓅᕕᒻᐸ 28-ᒥᑦ ᑏᓯᒻᐸ 11-ᒧᑦ 2023. 

 ᐳᒃᑭᓂᕐᓭᑦ ᐃᓕᓭᔨᑦᓭᑦ ᐃᓕᓐᓂᐊᓂᕆᓛᕐᑕᖓ ᐊᑑᑎᓛᕐᑐᖅ, ᐱᓇᓱᖃᑎᖃᕐᓗᑎᒃ Cirque Hors Piste-

ᑯᓂᒃ, ᑯᐯᒃ ᓯᑎᒦᓪᓗᓂ ᓯᑕᒪᐅᑎᒃ ᐅᕕᒃᑫᑦ ᐃᓚᐅᒍᒫᕐᓂᑐᑦ, ᐄᒪ ᑮᓐ, ᓱᖃᑦᓯᓂᕐᒥᒃ 

ᐊᑕᐅᑦᓯᑰᕐᑎᓯᔨ, ᐃᓚᐅᓛᕐᒥᔪᖅ ᖃᐅᔨᓴᕈᑎᖃᕆᕐᑐᓗᓂ ᐃᓂᒋᔭᐅᓛᕐᑐᓴᖅ ᖃᓄᐃᓕᖓᒐᔭᕐᒪᖔᑦ 

ᐸᕐᓇᑕᐅᓯᒪᔪᑦᓴᓂᓗ ᐊᑐᐃᓐᓇᕈᕐᑎᕆᒋᐊᕐᑐᓗᓂ ᒪᕐᕈᐃᒍᓛᕐᒪᑕ ᐱᒻᒪᕆᑦᑐᑦ ᐊᐅᔭᒃᑯᑦ 

ᓯᓂᑦᑕᕋᕆᐊᕐᓯᒪᓃᑦ ᑕᕐᕋᒥᐅᑦ ᓄᓇᓕᖏᓐᓂ 2024-ᖑᓕᕐᐸᑦ. 

 ᓯᓚᐅᑉ ᐊᓯᑦᔨᑕᕐᓂᖓ ᒪᓕᓪᓗᒍ ᓯᓂᑦᑕᕋᕐᕕᒦᓐᓂᖅ ᓄᓇᓕᓐᓂ ᑲᔪᓯᒋᐊᓛᕐᑐᖅ ᕖᐳᐊᕆ 2024-ᒥ. 

 

 

ᓱᖃᑦᓯᑎᑦᓯᓃᑦ ᐊᓪᓚᕕᖓ ᐊᓯᖏᓪᓗ ᑐᓴᕋᑦᓭᑦ 

 

ᑎᒻᒥᔫᒃᑯᑦ ᐊᕐᕕᑕᕐᓃᑦ ᓯᓂᑦᑕᕕᑦᓴᖏᓪᓗ - ᐃᓂᓪᓚᖓᐅᓯᖏᑦ 

ᑕᕐᕿᖏᓐᓃᓱᑕ, ᕖᐳᐊᕆ 1, 2023-ᑦ, ᓅᕕᒻᐸ 3, 2023-ᒧᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᓱᖃᑦᓯᓂᓕᕆᓂᖓᑕ ᐊᓪᓚᕕᖓ ᐃᓂᓪᓓᓯᒪᔪᕕᓂᖅ ᐃᑭᒍᑎᖏᓐᓂᒃ ᐅᑎᒧᓪᓗ ᑎᒻᔫᒃᑯᑦ ᓯᓂᑦᑕᕕᑦᓴᖏᓐᓂᓗ 

ᐅᕕᒃᑫᑦ ᐃᓄᒻᒪᕇᓪᓗ 173-ᕕᑦᓱᓂ. 

ᓱᖃᑦᓯᓂᐅᖃᑦᑕᓚᐅᔫᑦ ᑕᒪᒃᑯᓇᓂ ᐅᓪᓗᓂᒃ ᐱᖓᓱᑐᖃᑦᑕᓱᑎᒃ ᐃᓚᓪᓗ ᐱᓇᓱᐊᕈᓰᓐᓂ ᒪᕐᕈᑐᖃᑦᑕᓱᑎᒃ 

ᐃᓚᖃᖃᑦᑕᓚᐅᔫᑦ ᐃᓕᓴᕐᑕᐅᓂᖏᓐᓂᒃ ᓱᒃᑯᐊᕿᑦᑌᓕᒪᑦᔪᑎᓕᕆᓂᕐᒥᒃ, ᐃᓗᓯᑦᓱᓯᐊᕆᐊᖃᕐᓂᒥᒃ ᐊᒻᒪᓗ 

ᑲᕙᒪᓄᑦ ᐆᒪᑕᐅᓂᕐᒥᒃ, ᓂᕆᑎᑦᓯᓂᕐᓂᒃ, ᐅᑭᐅᖏᓪᓗ ᓈᒻᒪᓵᕐᓯᒪᑦᓱᒋᑦ ᓱᖃᑦᓯᓂᕐᓂᒃ 

ᓱᕐᖁᐃᑕᐅᒋᐊᖃᖃᑦᑕᖏᓐᓇᓱᑎᒃ ᐱᖁᔭᕐᒥᒃ ᓯᖁᒥᑦᓯᓂᕐᒥᒃ ᐃᓱᒫᓗᐃᕐᑕᐅᒋᐊᖃᖃᑦᑕᓃᑦ ᐊᒻᒪᓗ ᐱᖁᔭᓕᕆᔩᑦ 

ᖃᐅᔨᓴᒐᓱᐊᕐᕕᓭᑦ ᐃᓄᒻᒪᕆᓐᓅᓕᖓᔪᓂ ᑕᒪᑐᒧᖓ ᐊᑑᑎᓚᖓᔭᒥᓄᑦ ᐱᑐᑦᓯᒪᑦᔭᖒᕆᔭᐅᒐᔭᕐᒪᖔᑕ ᐊᒻᒪᓗ 

ᐱᓇᓱᐊᖃᑕᐅᓚᖓᓕᕐᒥᓄᑦ ᐸᕐᓇᑕᐅᒪᔪᓂᒃ. 

 

ᐱᔪᓐᓇᑐᓪᓚᕆᐅᒋᐊᕐᓴᓃᑦ ᐱᕙᓪᓕᐊᑕᐅᓂᖏᑦ ᐊᒻᒪᓗ ᐃᓄᓕᒫᓅᓕᖓᔪᓂᒃ ᑭᒡᒐᑐᕐᑕᐅᕖᑦ 

ᑯᕆᔅᑎᕗ ᒫᑎᓐ ᐊᒻᒪᓗ ᐅᔦᐊᓐ ᐊᑕᒍᓐᑖᓗᒃ (ᓱᖃᑦᓯᓂᕐᓂ ᐱᓪᓗᑯᑦᑕᐅᒋᐊᓖᑦ ᐃᑲᔪᕐᑎᖓ ᐊᒻᒪᓗ 

ᐱᕙᓪᓕᐊᑎᑕᔪᓂ ᐃᒫᙰᕐᑏᑦ - RTADA-ᑯᓂᒥᐅᑦ) ᐃᓚᐅᓚᐅᔫᑦ ᐃᓄᐃᑦ ᐊᒻᒪᓗ ᑎᓃᑦ 

ᐱᖕᖑᐊᓂᖏᓐᓅᓕᖓᔪᑦ ᑲᑎᒪᓂᐊᕈᓯᖃᕐᑎᓗᒋᑦ ᐊᒻᒪᓗ ᐃᒣᓕᖓᔫᓚᑎᓪᓗᒋᑦ ᑲᒪᒋᔭᐅᑎᓪᓗᒍ ᑯᐃᓇ 

ᐃᓕᓐᓂᐊᕕᒻᒪᕆᖓᓄᑦ Odanak, Quebec-ᒥ ᐅᒃᑰᐸ 25-ᒥᑦ, ᐅᒃᑑᐸ 29-ᒧᑦ, 2023. ᑲᑎᒪᒋᐊᕐᓯᒪᔪᑦ 

ᑖᕗᖓ ᐃᓚᐅᖃᑦᑕᓚᐅᔫᑦ ᑲᓇᑕᓕᒪᒥᑦ ᐱᓯᒪᔪᑦ, ᐊᓛᔅᑲᒥᓪᓗ ᐱᓯᒪᔪᑦ ᐃᓚᐅᒻᒥᑎᓪᓗᒋ. 

ᑭᒡᒐᑐᕐᑎᖏᑦ ᐃᓕᓐᓂᐊᕕᒻᒪᕆᐅᑉ, ᐊᐅᓚᑕᐅᔪᖅ ᓄᓇᓕᑐᖃᑦᓴᔭᓄᑦ, ᑐᑭᓯᓴᖃᑎᒌᑦᑎᓯᓂᖃᕐᑎᓯᓚᐅᔪᒻᒥᔪᑦ 

ᐊᑑᑎᔭᐅᒋᐊᖕᖓᓲᒥᒃ ᑲᑎᒪᓂᓪᓗᑑᑦᔭᒐᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓱᖃᑦᓯᑎᑦᓯᓂᖓᑕ ᐱᓇᓱᑦᑎᖏᓐᓂᒃ, 

ᐱᕕᖃᕈᓇᐅᒐᔭᕐᑐᕆᒻᒪᖔᑕ ᐊᑑᑎᑎᑦᓯᕙᓪᓕᐊᒐᔭᕐᓂᒥᓂᒃ ᐅᓪᓗᒥᐅᔪᖅ ᑖᑦᓱᒪ ᐃᓕᓴᕐᕕᐅᑉ ᐳᕐᑐᓂᕐᐹᓂᐊᕐᑎᐅᑉ 

ᓱᖃᑦᓯᓂᑎᓯᓂᕆᓲᖏᑎᒍᑦ ᐊᑕᐅᑦᓯᑰᕐᑎᑕᐅᓂᖏᑦᑕ ᐃᓕᓐᓂᐊᑕᐅᓲᑦᓴᔭᓂᒃ ᑲᓲᑎᑎᑦᓯᕙᓪᓕᐊᕋᓱᐊᕐᓂᒧᑦ 

ᓄᓇᓕᖓᑕ ᓱᖃᑦᓯᓂᑎᑦᓯᐅᑎᖏᑦᑕ ᐊᑕᐅᑦᓯᑰᕐᑎᑕᐅᓂᖏᓐᓄᑦ ᓄᓇᕕᒻᒥᐅᓄᑦ ᑭᖕᖒᒪᒋᔭᐅᑦᓴᑲᓪᓚᓯᓕᕐᓂᐸᑕ 

ᐊᑑᑎᔭᐅᒍᒪᓕᕐᓗᑎᒃ ᐱᐅᓯᕆᓲᖏᑦ. 

 

ᐊᑑᑎᔪᕕᓃᑦ - ᖃᐅᔨᔭᐅᕙᓪᓕᐊᑎᑕᐅᖓᓱᐊᕐᓂᖓ ᑭᖑᕐᖑᓯᓯᒪᓂᐅᑉ ᐱᓕᐅᑦᔨᕋᐅᑎᖏᓐᓂᒃ 

ᐃᓄᓪᓗ ᑎᓃᓪᓗ ᐱᖕᖑᐊᓂᖏᑦᑕ ᑲᑎᒪᓂᐊᕈᓯᖓ ᐊᓲᑎᓚᐅᔫᖅ ᐊᐅᐸᓗᒻᒥ ᓯᑉᑎᒻᐸ 17-ᒥᑦ ᓯᑉᑎᒻᐸ 23-

ᒧᑦ, 2023-ᒥ. ᐃᖏᕐᕋᑎᑦᓯᔨᖃᕐᓱᓂ ᐃᓕᓭᒍᑕᐅᑦᓱᓂᓗ ᐋᓐᔨᓚ ᒥᐊᓱᒧᑦ, ᑲᒪᔨᒻᒪᕆᖓᓄᑦ ᑕᕐᓴᑲᓪᓚ 

ᐃᓕᓐᓂᐊᕕᐅᑉ ᐊᒻᒪᓗ ᑎᓴᔦ ᑲᒻᐳᐹᑦᔅᒧᑦ, ᐃᒫᙰᕐᑎᖁᑎᕗᑦ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᓕᕆᓂᕐᓂᒃ 

ᐱᓯᒪᔫᓐᓄᑦ, ᑖᓐᓇ ᐱᓇᓱᐊᓚᐅᔪᔭᖓ ᐱᓪᓗᑯᒋᐊᓕᓐᓂᒃ ᐃᑲᔪᕐᓯᐅᑎᖃᕐᑎᓗᒍ ᑯᕆᔅᑎᕗ ᒪᕐᑌ, RTADA-

ᒥᐅᖅ, ᓯᕗᓕᐊᒍᑦ ᑲᑎᒪᓂᐊᕈᓯᐅᖃᑦᑕᓛᕐᑐᑦ ᐊᒻᒪᓗ ᓄᐃᑕᐅᒋᐊᖕᖓᑐᑦ ᑭᖑᕐᖑᓯᕐᑖᑕᐅᓯᒪᓃᑦ ᐱᓕᐅᑦᔨᕋᕐᓂᓂ 

ᐸᕐᓇᑕᐅᓕᕐᒥᔪᑦ 2023-2024 ᐊᕐᕌᒍᒋᓂᐊᕐᑕᖓᓂ. 

 

PAFILR - ᐊᒡᒍᑐᕐᑕᐅᓂᖏᑦ ᑮᓇᐅᔭᑦᓴᖏᑦᑕ ᓄᓴᓕᓐᓂ 9-ᓂ ᐅᓇᒻᒥᒋᔭᐅᔪᓂᒃ, ᓯᑉᑎᒻᐸ 2023 

ᖃᐅᔨᒐᓱᐊᕐᕕᓭᑦ ᐊᓪᓚᖁᑏᑦ: 2021-2024 ᓄᓇᓖᑦ ᑎᒥᒥᒍᑦ ᐱᓇᓱᐊᕐᓱᒋᑦ ᐱᓇᓱᐊᕐᓃᑦ, ᓂᒪᔭᕈᑕᐅᑦᓱᑎᒃ 

ᓱᖃᑦᓯᓃᑦ, ᐱᓕᐅᑦᔨᕋᕐᓂᓂ ᓯᓚᒥᓪᓗ ᐊᑑᑎᔭᐅᔪᓂ ᐅᓇᒻᒥᒋᔭᐅᔪᑦ (PAFILR) ᑭᓇᐅᔭᖃᕐᑎᓯᒍᑎᖓᑎᒍᑦ. 

ᑖᑦᓱᒪ ᐊᑖᓂ ᓱᕐᖁᐃᑕᐅᓯᒪᔪᑦ PAFILR ᐅᓄᕐᓂᐹᖃᑦᓱᑎᒃ $10,000-ᓂᒃ ᖁᒥᐅᑎᒋᔭᐅᓕᕐᑐᑦ ᐊᑐᓂᑦ 

ᐱᓇᓱᐊᕐᑕᐅᒍᒫᕐᓂᐊᑐᓄᑦ. 

 

ᐃᓚᒋᔭᐅᑎᑦᓱᒍ “ᑮᓇᐅᔭᕐᑎᒍᑦ ᐃᑲᔪᕐᓯᒪᓂᖅ ᓄᓇᓕᓐᓄᑦ ᓄᓇᕕᓕᒫᓪᓗ ᓄᓇᓕᖏᓐᓄᑦ ᐅᓇᒻᒥᒋᔭᐅᔪᑦ 

ᐱᓕᕐᐸᓕᐊᑎᑦᓯᒐᓱᐊᕐᓂᒥ ᑎᒥᒃᑯᑦ ᓂᒪᔭᕐᓂᓂᒃ ᓯᓚᒥᓪᓗ ᐱᓇᓱᐊᕐᑕᐅᒐᔭᕐᑐᓂᒃ (PAFILR), ᐊᕐᕌᒍᖓᑕ 

ᐃᓗᐊᓂ “2022-2023” ᓱᖃᑦᓯᑎᑦᓯᓃᑦ ᐊᓪᓚᕕᖓ ᐱᓇᓱᐊᖃᑎᖃᓚᐅᕐᖁᖅ ᑐᕐᖃᑕᕐᕕᖓᓂᒃ ᐃᓕᓐᓂᐊᓂᐅᑉ 

ᑐᓂᔨᖃᑦᑕᓚᐅᕐᖁᖅ 9-ᕕᑦᓂ $10,000-ᓂᒃ ᐃᑲᔪᕐᓯᒋᐊᕈᑎᓂᒃ ᓄᓇᓕᓐᓂ ᐱᓕᐅᑦᔨᕋᐅᑎᑦᓴᓄᑦ 

ᐱᓇᓱᐊᕐᑕᐅᕙᑦᑐᓄᑦ ᓯᑉᑎᒻᐸᒥᓂᑦ 2023. 

ᐃᓚᐅᒍᑎᓖᑦ ᑎᒥᐅᔪᖁᑎᖏᑦ ᐅᑯᐊᖑᓚᐅᕐᑐᑦ: 

1. ᐃᓄᒃᔪᐊᖅ (ᐃᓕᓐᓂᐊᕕᖓ) - ᐃᓕᓴᕐᓇᐅᒌᕐᓯᒪᓕᕐᒪᑦ ᓄᓇᓕᓐᓂ ᐸᑦᑕᒧᑦ ᑐᕝᕕᐅᑌᓕᓃᑦ ᐊᒻᒪᓗ 

ᐊᑦᔨᒌᖕᖏᑐᓗᑳᓂᒃ ᐱᓕᐅᑦᔨᕋᕐᓃᑦ 

2. ᑲᖏᕐᓱᖅ (ᐃᓕᓐᓂᐊᕕᖓ) - “ᓄᓇᒧᑦ ᐅᑎᕐᓂᖅ”, ᒥᕐᖑᐃᓯᕐᕕᓕᐊᕋᕐᓃᑦ 

3. ᑰᑦᔪᐊᖅ (ᐃᓕᓐᓂᐊᕕᖓ) - ᔮᓂᒻᒪᕆᐅᑉ ᐊᕐᐸᖏᕐᓂᐅᑎᑕᖓ 

4. ᑰᑦᔪᐊᕌᐱᒃ (ᑲᕙᒫᐱᖓ) - ᐃᓕᓴᕐᓇᐅᒌᕐᓯᒪᓕᕐᒪᑦ ᐊᑦᔨᒌᖕᖏᑐᓗᑳᓂᒃ ᐱᓕᐅᑦᔨᕋᒃᑫᓂᖅ 

5. ᓄᓇᕕᒻᒥ ᐸᑦᑕᒧᑦ ᑐᕝᕕᐅᑌᓕᓃᑦ (ᐱᓕᐅᑦᔨᕋᕐᓃᑦ ᑲᑐᑦᔨᖃᑎᒌᓐᓂᖓ/NFP) - ᓄᓕᓕᒫᓄᑦ 

ᐊᑑᑎᔭᐅᓲᖅ 

6. ᐳᕕᕐᓂᑐᖅ (ᑲᕙᒫᐱᖓ) - ᐃᓕᓴᕐᓇᐅᒌᕐᓯᒪᓕᕐᒪᑦ ᐊᑦᔨᒌᖕᖏᑐᓗᑳᓂᒃ ᐱᓕᐅᑦᔨᕋᒃᑫᓂᖅ 

7. ᖁᐊᕐᑕᖅ (ᐃᓕᓐᓂᐊᕕᖓ) - ᐃᓕᓴᕐᓇᐅᒌᕐᓯᒪᓕᕐᒪᑦ ᓄᓇᓕᓐᓂ ᐸᑦᑕᒧᑦ ᑐᕝᕕᐅᑌᓕᓃᑦ ᐊᒻᒪᓗ 

ᐊᑦᔨᒌᖕᖏᑐᓗᑳᓂᒃ ᐱᓕᐅᑦᔨᕋᒃᑫᓂᖅ 

8. ᓴᓪᓗᐃᑦ (ᐃᓕᓐᓂᐊᕕᖓ) - ᐃᓕᓴᕐᓇᐅᒌᕐᓯᒪᓕᕐᒪᑦ ᓄᓇᓕᓐᓂ ᐸᑦᑕᒧᑦ ᑐᕝᕕᐅᑌᓕᓃᑦ ᐊᒻᒪᓗ 

ᐊᑦᔨᒌᖕᖏᑐᓗᑳᓂᒃ ᐱᓕᐅᑦᔨᕋᒃᑫᓂᖅ 

9. ᐅᒥᐅᔭᖅ (ᑲᕙᒫᐱᖓ) - ᐃᓕᓴᕐᓇᐅᒌᕐᓯᒪᓕᕐᒪᑦ ᐊᑦᔨᒌᖕᖏᑐᓗᑳᓂᒃ ᐱᓕᐅᑦᔨᕋᒃᑫᓂᖅ 

ᐊᓪᓚᕕᑦᑎᓂ ᐱᓇᓱᑦᑏᑦ 

 

ᐱᓇᓱᑦᑎᐅᑉ 

ᐊᑎᖓ 

ᐃᓂᖓ ᓵᖓᑕ ᓯᕙᓂᐅᑎᖓ ᖃᕆᑕᐅᔭᒥ ᓯᓚᑎᖓ ᓇᔪᕐᑕᖓ 

ᑖᒥ ᕕᓕᑉᔅ ᑲᒪᔨ 819-964-2961 ext 

2318 

tphillips@krg.ca ᑰᑦᔪᐊᖅ 

ᐄᒪ ᑮᓐ ᐊᑕᐅᑦᓯᖂᕐᑎᔨ 819-964-2961 ext 

2492 

ecain@krg.ca ᑰᑦᔪᐊᖅ 

ᐅᔦᐊᓐ ᐊᑕᒍᑦᑖᓗᒃ RTADA 819-929-3067 rangatookalook@krg.ca ᑰᑦᔪᐊᕌᐱᒃ 

ᑯᕇᔅ ᒪᕐᑌᓐ RTADA 819-929-3067  cmartin@krg.ca ᑰᑦᔪᐊᕌᐱᒃ 

ᕕᓕᑉ ᓭᓴᓐ  ᐅᑭᐅᕐᑕᑐᒥᐅᑦ 

ᐱᓕᐅᑦᔨᕕᕐᔪᐊᓂᖓ 

ᐅᑭᐅᒥ 

n/a pchiasson@krg.ca ᑰᑦᔪᐊᖅ 

ᐃᓄᑦᑕᖃᖕᖏᑐᖅ RTADA ᐱᑕᖃᖕᖏᑐᖅ ᐱᑕᖃᖕᖏᑐᖅ ᑰᑦᔪᐊᖅ 

     

ᓱᖃᑦᓯᑎᑦᓯᕖ ᐊᓪᓚᕕᖏᑦ 

ᑰᑦᔪᐊᖅ - Tel: (819) 964-2961 / ᑰᑦᔪᐊᕌᐱᒃ - ᐅᖃᓚᐅᑎᖓ (819) 929-3067 

RTADA: ᓱᖃᑦᓯᑎᑦᓯᓂᕐᒥ ᐱᓪᓗᑯᒋᐊᓕᓐᓂᒃ ᐃᑲᔪᕐᑎ ᐱᕙᓪᓕᐊᑕᐅᔪᓂᓗ ᐃᒫᙰᕐᑎ 


